NAFARROAKO PARLAMENTUKO

ALDIZKARI OFIZIALA

VIII. legegintzaldia Irufia, 2014ko urtarrilaren 14a 6. ZK.

AURKIBIDEA

G SAILA:

Txostenak, deialdiak eta Parlamentuko informazioa:

—Tuterako Udalari buruzko fiskalizazio txostena, 2012ko ekitaldikoa, Kontuen Ganberak egina (2. or.).

—Nafarroako Enpresa Korporazio Publikoa, S.M.P. izeneko sozietatearen administrazio kontseiluaren era-
bakia (27. or.).

G saila:

TXOSTENAK, DEIALDIAK ETA PARLAMENTUKO INFORMAZIOA

Tuterako Udalari buruzko fiskalizazio txostena, 2012ko ekitaldikoa, Kon-

tuen Ganberak egina.

Nafarroako Parlamentuko Mahaiak, 2013ko
azaroaren 25ean eginiko bilkuran, Eledunen
Batzarrari entzun ondoren, erabaki hau hartu
zuen, besteak beste:

Ikusirik Kontuen Ganberak emandako fiskaliza-
zio-txostena, Tuterako Udalari buruzkoa, 2012ko
ekitaldikoa, ERABAKI DA:

1. Txosten horren edukiaren jakinaren gainean
dagoela adieraztea.

2. Erabakia Nafarroako Parlamentuaren Aldiz-
kari Ofizialean argitara dadila agintzea.

Irunean, 2013ko azaroaren 25ean

Lehendakaria: Alberto Catalan Higueras

Tuterako Udalari buruzko fiskaliza-
zio txostena, 2012ko ekitaldikoa,
Kontuen Ganberak egina
AURKIBIDEA

I. Sarrera (3. or.).
Il. Helburua (7. or.).
lll. Norainokoa (7. or.).
IV. 2012ko kontu orokorrari buruzko iritzia (8. or.).

IV.1. Udalaren 2012ko ekitaldiko Kontu Oroko-
rra (8. or.).

IV.2. Legezkotasuna (8. or.).

IV.3. Udalaren egoera ekonomiko-finantzarioa
2012ko abenduaren 31n (8. or.).

IV.4. Aurreko txostenetan Kontuen Ganberak
emandako gomendioen betetzea (12. or.).

V. Udalaren 2012ko kontu orokorraren laburpe-
na (13.or.).

V.1. 2012ko aurrekontu bateratuaren betetzea-
ren egoera-orria (13. or.).

V.2.2012ko aurrekontu-emaitza bateratua
(14. or.).

V.3. Diruzaintza-gerakinaren egoera-orria
2012ko abenduaren 31n (14. or.).

V.4.2012ko abenduaren 31ko egoera-balant-
ze bateratua (15. or.).

V.5. Galera eta irabazien kontu bateratua
2012an (16. or.).

VI. Udalari eta haren menpeko enteei buruzko
iruzkinak, ondorioak eta gomendioak (17. or.).

VI.1. Alderdi orokorrak (17. or.).
VI.2. Langileak (18. or.).

VI.3. Gastuak, ondasun arruntetan eta zerbit-
zuetan (20. or.).

VI.4. Finantza-zama (21. or.).

VI.5. Transferentzien ondoriozko gastuak
(21. or.).

VI.6. Inbertsioak (22. or.).
VI.7. Aurrekontuko diru-sarrerak (23. or.).
V1.8. Hirigintza (25. or.).

Eranskina. Udalaren oroitidazkia.

(Oharra: Aipatutako eranskina foru parlamentarien
esku dago Legebiltzarreko Zerbitzu Orokorre-
tako bulegoetan eta honako web helbidean:

www.cfnavarra.es/camara.comptos).

. SARRERA

Bere jarduketa-programari jarraituz, Kontuen Ganberak Tuterako Udalaren eta haren menpeko
enteen 2012ko Kontu Orokorraren erregulartasunari buruzko fiskalizazioa egin du.

Tuterako udalerriak 215 km2-ko azalera du, eta 2012ko urtarrilaren 1ean, 35.358 biztanle
dauzka.

Udalaren eta haren menpeko erakundeen osaera ondoko grafikoan agertzen da:

TUTERAKO UDALA

SEKTORE PUBLIKO ENPRESEN SEKTORE FUNDAZIOEN
ADMINISTRATIBOA PUBLIKOA SEKTORE
ERAK. AUTON. CASTEL-RUIZ KULTUR
ETXEA
M.FORCADA DEDALO
FUNDAZIOA FUNDAZIOA
UREN UDAL
BATZARRA

2012ko ekitaldia ixtean, erakunde horien funtsezko datu ekonomikoak honako hauek ziren:

e Sektore Publiko Administratiboa, Udalak berak eta haren erakunde autonomoa den Uren
Batzarrak osatzen dutena. Honakoak dira haren 2012ko datu nagusiak:

Entitatea Aitortutako betebeharrak Aitortutako eskubideak Langileak,

2012 2012 2012-12-31n
Udala 30.863.418 31.890.788 299
Uren Batzarra 2.758.452 3.302.665 27
Guztira 33.621.870 35.193.453 326

2012an Udalak ez dio inolako ekarpenik egin Uren Batzarrari.
* Enpresen Sektore Publikoa. Udalak Castel-Ruiz entitate publiko enpresarialaren jabetza
osoa dauka. Entitate horrek zortzi langile dauzka 2012ko abenduaren 31n.

Udalak, 2012an, 1.033.673 euro eman dizkio entitate horri.

2012an, bateratuta aurkeztu ziren Udalaren eta haren erakunde autonomoaren eta enpresa-
entitatearen kontuak. Bateratze horren aurrekontu-datu nagusiak honako taula honetan azaltzen
dira:

Entitatea Aitortutako betebe?zaor:e;l; Aitortuta(k200(19;I)(ubideak

Udala 30.863.418 31.890.788
Uren Batzarra 2.758.452 3.302.665
Sﬁ:ﬁg's':r}‘;ae“mate publiko 1.575.929 1.608.194
-Bateratzearen doitzeak -1.033.673 -1.033.673
Guztira 34.164.125 35.767.973

e Fundazioen Sektore Publikoa. Udalak honako fundazio hauek eratu ditu: Informazioaren
Gizarterako Dédalo Fundazioa eta Maria Forcada Fundazioa. 2012an datu ekonomiko hauek
dituzte (emaitzen kontua):

. . . . . . Langileak,
Fundazio publikoak Diru-sarrerak Gastuak Ekitaldiko emaitzak 2012-12-31n
Informazioaren
Gizarterako Dédalo 364.695 352.866 11.830 8
Fundazioa
Maria Forcada fundazioa 47.805 153.746 -105.941 0

2012an, Udalak guztira 126.000 euro eman dizkio Dédalo Fundazioari.

Udalak, gainera, patroi gisa parte hartzen du honako fundazio hauetan:

* Miguel Eza
¢ Real Casa de Misericordia
¢ Manuel de Castel-Ruiz

Udala, gainera, honako hauetako kidea da:

a) Erriberako Mankomunitatea, zeinak hondakinak biltzeko eta etxebizitzak eta eraikinak
zaharberritzeko zerbitzua eta lazareto zerbitzua ematen dituen.

b) UHUN Urrutiko Hezkuntzarako Unibertsitate Nazionalaren Tuterako ikastetxe elkartua.
¢) Tarazonicaren Bide Berdearen Partzuergoa.
d) Nafarroako Erribera garatzeko estrategien partzuergoa (EDER).

)

e) "Caminos de Sefarad” Espainiako Judutegien Sarea.

Zerbitzu hauek guztiek ondoko taulan adierazten diren gastuak eragin dizkiote Udalari:

Zerbitzuak Udalarentzako gastuak 2012an

Erriberako Mankomunitatea 43.916
Tarazonicaren Bide Berdearen Partzuergoa. 43.362
Nafarroako Erribera garatzeko estrategien partzuergoa (EDER). 68.542
"Caminos de Sefarad” Espainiako Judutegien Sarea. 14.000

Laburbilduta, ematen dituen zerbitzu publiko nagusiak eta haiek emateko modua ondoko taula
honetan ageri dira:

Erakunde Zerbitzu-

Zerbitzua Udala autonomoa Mankomunitatea kontratuak Errentamendua
Zerbitzu administratibo orokorrak X

Oinarrizko gizarte-zerbitzua X

Etxez etxeko laguntza-zerbitzua X

Haur Eskolak 0-3 urte bitartean X

Musika-eskola X

Hirigintza X

Lorategiak X
Hiri-hondakinak X

Ur-hornidura X

Garraio publikoa X
Liburutegia X

Ludoteka X

Kontsumitzailearen arreta

zerbitzua X

Kaleen eta bideen mantentze- X

lanak

Kirol arloa X X
Kirol jardueren kudeaketa X
Udal Kiroldegiak X

Babestutako enplegu soziala X

Diru-bilketa exekutiboa X
Familien Arreta Zentroa

Familien arretarako zentroaren X

laguntza juridikoa

Toki entitateari 2012ko ekitaldian aplikatzekoa den araubide juridikoa, funtsean, honako
hauek osatzen dute:

e Orokorrak Nafarroako toki entitateetan aplikatzekoa dena.

Nafarroako Toki Administrazioari buruzko uztailaren 2ko 6/1990 Foru Legea.
Nafarroako Toki Ogasunei buruzko 2/1995 Foru Legea.
Nafarroako Toki Araubidea Gaurkotzeari buruzko uztailaren 2ko 11/2004 Foru Legea.

Ekainaren 11ko 12/2010 Foru Legea, defizit publikoa murrizteko neurri bereziak Nafarroako
Foru Komunitatean moldatzen dituena.

Toki Araubidearen Oinarriak Arautzeko apirilaren 2ko 7/1985 Legea.

251/1993 Legegintzako Foru Dekretua, Nafarroako Administrazio Publikoen Zerbitzuko
Langileen Estatutuaren Testu Bategina onesten duena.

Kontratu Publikoei buruzko 6/2006 Foru Legea, 1/2007 Foru Legeak toki entitateei buruz
ezarritako berezitasunekin.

Diru-laguntzei buruzko 38/2003 Lege Orokorra.
35/2002 Foru Legea, lurraldearen antolamenduari eta hirigintzari buruzkoa.

Urriaren 26ko 13/2009 Errege Lege-dekretua, enplegurako eta tokiko iraungarritasunerako
estatuko funtsa sortu zuena.

Uztailaren 5eko 15/2010 Legea, merkataritza-eragiketen berankortasunaren aurkako neurriei
buruzkoa.

Kontabilitatearen eta aurrekontuen arloan, araubide juridikoa ezartzen dutenak 1998ko
irailaren 21eko 270, 271 eta 272 foru dekretuak, Nafarroako Toki Administraziorako aurrekontu
eta gastu publikoari, aurrekontu-egiturari eta kontabilitateari buruzkoak, dira.

Apirilaren 27ko 2/2012 Lege Organikoa, aurrekontu-egonkortasunari eta finantza-
iraunkortasunari buruzkoa.

Abenduaren 28ko 19/2011 Foru Legea, abenduaren 28koa, 2012rako Nafarroako Aurrekontu
Orokorrei buruzkoa.

Abenduaren 30eko 20/2011 Errege Lege-dekretua, abenduaren 30ekoa, defizit publikoa
zuzentzeko aurrekontu, tributu eta finantza arloko presako neurriei buruzkoa.

2/2012 Legea, ekainaren 29koa, 2012rako Estatuko Aurrekontu Orokorrei buruzkoa.

Ekainaren 21eko 13/2012 Foru Legea, ekainaren 21ekoa, Nafarroako administrazio publikoen
zerbitzuko langileen arloan presako zenbait neurri hartzeari buruzkoa.

20/2012 Errege Lege-dekretua, uztailaren 13koa, aurrekontuen egonkortasuna bermatzeko
eta lehiakortasuna bultzatzeko neurriei buruzkoa.

Abenduaren 28ko 27/2012 Foru Legea, abenduaren 28koa, zeinaren bidez Nafarroako Foru
Komunitatean neurriak hartzen baitira aurrekontu-oreka bermatzeko eta lehiakortasuna
sustatzeko.

Abenduaren 28ko 28/2012 Foru Legea, abenduaren 28koa, aldi baterako osagarri pertsonal
bat sortzen duena, 2012rako eraginarekin, erosahalmenaren galera dela-eta.

Martxoaren 14ko 3/2012 Foru Legea, 2009-2012 Eperako Toki Inbertsioen Planari buruzko
urriaren 24ko 16/2008 Foru Legea aldatu eta haren indarraldia luzatzen duena.

Abenduaren 21eko 246/2011 Foru Dekretua, Kontratuei buruzko Foru Legearen Europar
Batasuneko atalaseak eguneratzen dituena.

e Berariazko araubidea.

Tuterako Udalaren 2012ko aurrekontua betetzeko oinarriak eta Udalaren gainerako barne-
arauak.

Castel-Ruiz Entitate Publiko Enpresarialak bere estatutuei jarraitzen die, bai eta toki-
erregimeneko araudian ezarritakoari eta indarrean dagoen merkataritza-arauari ere; hau da,
Merkataritza Kodeari, Kapital Sozietateei buruzko Legeari eta Kontabilitatearen Plan Orokorrari.

Txostenak sei atal ditu, sarrera hau ere barne. Bigarren atalean, txostenaren helburuak
azaltzen dira, eta hirugarrenean, berriz, egindako lanaren norainokoa. Laugarrenean, 2012ko
kontu orokorraren inguruko gure iritzia agertzen da. Bosgarrenean, Udalaren finantzen egoera-
orri nagusien laburpen bat. Azkenik, seigarren atalean, erakundearen antolaketa eta Udalaren
barne-kontrola hobetzeko egokitzat jotzen ditugun iruzkin, ondorioztapen eta aholkuak biltzen
dira, arloz arlo.

Halaber, eranskin bat gehitu da Udalak 2012ko ekitaldiko kontuei buruz eginiko
oroitidazkiarekin.

Eskerrak eman nahi dizkiegu Tuterako Udaleko, bere erakunde autonomoko, Castel-Ruiz
entitate publiko enpresarialeko eta fundazioetako langileei, lan hau egiteko emandako
laguntzarengatik.

Il. HELBURUA

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki
Ogasunei buruzko martxoaren 10eko 2/1995 Foru Legeari eta Kontuen Ganbera arautzen duen
abenduaren 20ko 19/1984 Foru Legeari jarraituz, Tuterako Udalaren 2012ko ekitaldiko kontu
orokorraren erregulartasun-fiskalizazioa egin dugu.

Txostenaren helburua da honako puntu hauei buruzko gure iritzia eta ondorioak agertzea:

e Ea Tuterako Udalaren 2012ko ekitaldiko kontu orokorrak irudi zehatza erakusten duen
alderdi esanguratsu guztietan, hots, ondareari, gastu eta diru-sarreren aurrekontuaren likidazioari
eta 2012ko abenduaren 31ko finantza-egoerari dagokienez, bai eta data horretan amaituriko
urteko ekitaldian eginiko eragiketen emaitzei dagokienez ere, betiere aplikatzekoa den informazio
finantzario publikoari buruzko lege-esparruari eta, bereziki, bertan jasotako kontabilitateko
printzipio eta irizpideei jarraikiz.

* 2012an aurrera eramandako jarduerari aplikatzekoa zaion legeria zenbateraino bete den.
* Udalaren finantza-egoera 2012ko abenduaren 31n.

* Ganbera honek 2011ko fiskalizazio-txostenean eman zituen gomendioak noraino aplikatu
diren.

Txostenari erantsi zaizkio, halaber, egokitzat jotzen diren aholkuak, Udalak eta haren
menpeko entitateek ezarritako barne-kontroleko sistema, sistema administratiboa eta
kontabilitate- nahiz kudeaketa-sistemak hobetu edo/eta osatze aldera.

lll. NORAINOKOA

Tuterako Udalaren 2012ko ekitaldiko Kontu Orokorrak hauek ditu osagai nagusiak:

e Erakundearen beraren kontua eta haren erakunde autonomoarena: Aurrekontuaren betetze-
mailari buruzko egoera-orria, ekitaldiko aurrekontu-emaitza, diruzaintza-gerakina, egoera-
balantzea eta emaitzen kontua.

» Castel-Ruiz Entitate Publiko Enpresarialaren urteko kontuak.

* Kontu orokorraren eranskinak: egoera-orri bateratuak (Udala, erakunde autonomoa eta
Castel-Ruiz), oroitidazkia, zorraren egoera-orria eta fundazioen urteko kontuak.

Lana gauzatu da Espainiako Estatuko Kanpo Kontroleko Organo Publikoak Koordinatzeko
Batzordeak onetsitako eta Kontuen Ganberaren Fiskalizazio Eskuliburuan garatutako sektore
publikoaren kontu-ikuskaritzari buruzko printzipioei eta arauei jarraituz, eta azterlanaren
helburuen eta inguruabarren arabera beharrezkotzat jo ditugun hautaproba edo prozedura
tekniko guztiak bildu dira; prozedura horien barruan, laginketaren teknika edo kontusail edo
eragiketa zehatz hautatuak berrikustekoa erabili da.

Zehazki, Udalari eta haren erakunde autonomoari dagokionez, aurrekontuen eta finantzen
egoera-orrien edukia eta koherentzia aztertu dira, bai eta aplikaturiko oinarrizko prozedura
administratiboak ere; halaber, antolaketa, kontabilitate eta barne-kontroleko alderdi
nabarmenenak ebaluatu dira.

Kanpoko profesionalek finantzen eta legezkotasunaren kontu-ikuskaritza bat egin dute Castel-
Ruiz Entitate Publiko Enpresarialaren 2012ko urteko kontuei buruz, eta haien iritzia aldekoa izan
da.

IV. 2012ko KONTU OROKORRARI BURUZKO IRITZIA

Egin dugun lanaren irismenarekin bat, Tuterako Udalaren 2012ko ekitaldiko Kontu Orokorra
aztertu dugu. Kontu hori prestatzea, bai eta haren edukia ere, Udalaren ardura da, eta
laburbilduta jasota dago txosten honen V. atalean.

Gure lanaren emaitza gisa, honako iritzi hau atera dugu:

IV.1. UDALAREN 2012ko EKITALDIKO KONTU OROKORRA

Ez daude erregistratuta funtzionarioen pentsio-sistematik ondorioztatutako betebehar
aktuarialak. Hala eta guztiz ere, zehaztu beharra dago 1993tik ez dela jarduneko langilerik afiliatu
sistema horretan. Udalak pentsioengatiko konpromisoei buruzko balioespen finantzario-aktuariala
egin du, pasiboei zein aktiboei dagokienez. Konpromiso horiek, lan-hipotesien arabera,
59.464.748 euro egiten dute.

Arestian aipaturiko salbuespenaren ondorioei dagokienez izan ezik, Udalaren 2012ko
ekitaldiko kontu orokorrak alderdi behinenetan leialki irudikatzen ditu bere gastuen eta diru-
sarreren aurrekontuen likidazioa, abenduaren 31ko ondare-egoera eta bere eragiketen emaitzak.
Halaber, behar adina informazio biltzen du hura egoki interpretatu eta ulertzeko, aplikatzekoa den
informazio finantzario publikoko arau-esparruaren arabera, eta, bereziki, hartan biltzen diren
kontabilitate-printzipio eta -irizpideen arabera.

IV.2. LEGEZKOTASUNA

Eginiko lanaren norainokoaren arabera, 2012ko ekitaldian Udalaren eta haren erakunde
autonomoaren jarduera ekonomiko eta finantzarioa, oro har, legezkotasun-printzipioari jarraituz
egin dela esan daiteke.

IV.3. UDALAREN EGOERA EKONOMIKO-FINANTZARIOA 2012ko ABENDUAREN 31n

Hasierako aurrekontu bateratuak (Udala, Uren Batzarra eta Castel-Ruiz) 37,57 milioiko gastu eta
diru-sarrerak dauzka; zenbateko hori ehuneko 7,5 —hau da, 2,83 milioi- handitu da aurrekontu-
aldaketen bitartez; horrenbestez, behin betiko aurreikuspenak 40,40 milioikoak dira. Aldaketa horiek
honakoen bitartez egin dira: aurreko ekitaldietako inbertsioaren gerakinak (Udalaren 1,96 milioi euro
eta Uren Batzarraren 829.000 euro) eta Udalaren 42.425 euroko transferentziak.

Aitortutako betebeharrak 34,16 milioi eurokoak izan dira eta ehuneko 85eko betetze-maila izan
dute. Maila hori justifikatzen da inbertsioaren ehuneko 50 baizik ez delako bete, obrak geraraztearen
eta geroratzearen ondorioz, krisi ekonomikoa dela-eta gastuei eusteko dagoen politikari jarraituz.
Betetze-maila handiena langile-gastuen kapituluari dagokio: ehuneko 92koa. Transferentzien atalak,
berriz, honela bete dira: transferentzia arruntak ehuneko 63 bete dira; eta kapital-transferentziak,
berriz, ehuneko 27.

Aitortutako eskubideek 35,77 milioi egiten dute, ehuneko 89ko betetze-mailarekin. Ehuneko horren
arrazoia izan daiteke, funtsean, kapital-transferentzia gutxiago izan direla; transferentzia horiek,
bestalde, ehuneko 39 bete dira.

Gastuen izaerari begiratuz gero, gastu arruntek eta inbertsioek gastu guztien ehuneko 89 eta
ehuneko 6 osatzen dute, hurrenez hurren. Diru-sarrera arruntak guztizkoaren ehuneko 98 dira; diru-
sarreren ehuneko 35, berriz, jasotako transferentzietatik heldu dira (ehuneko 34 transferentzia
arruntetatik eta ehuneko 1 kapital-transferentzietatik).

Laburbilduz, taula honetan adierazten da zertarako erabili eta nola finantzatu den Udalaren

gastuen 100 euroko bakoitza:

Gastuaren izaera Ehunekoa Finantzaketa-iturria Ehunekoa

Langileak Tributu bidezko diru-sarrerak 60

Bestelako gastu arruntak Transferentziak 35

Inbertsioak Ondare bidezko diru-sarrerak 5
eta beste batzuk

Finantza-zama Zorpetzea 0

Guztira 100

Hona 2012rako aurrekontuaren betetzeari eta betetze horrek 2011tik izan duen bilakaerari

buruzko datu ekonomikoak:

Aldea ( %
cul A 2012/2(011)
Aitortutako betebeharrak, guztira 40.303.398 34.164.125 -15
?eet;t;ehar ez-finantzarioak (1. kapitulutik 46,485,233 32.399.650 16
Likidatutako eskubideak, guztira 36.297.158 35.767.973 -1
E.sekr:t))lde ez-finantzarioak (1. kapitulutik 56,267 158 35.767.973 1
Gastu arruntak (1. kapitulutik 4.era) 34.265.120 30.469.365 -11
E:Sittilﬁjg?(;nendu gastuak (1., 2., eta 4. 55,587 849 29 660.343 12
Inbertsioen gastuak (6. eta 7. kapituluak) 4.218.113 1.930.285 -54
Finantza-eragiketen gastuak (8.a eta 9.a) 1.820.165 1.764.475 -3
Diru-sarrera arruntak (1. kapitulutik 5.era) 34.803.074 35.110.739 1
':I))'.r;k')’;;u bidezko diru-sarrerak (1. kapitulutik 20,415,946 21.953 369 4
Finantza-eragiketen diru-sarrerak (8. eta 9.
kapituluak) 0 0 -
Diru-laguntzen menpekotasunaren 35 )
ehunekoa 39
Zerga bidezko diru-sarrerak / gastu arruntak 60 70 )
Saldo ez-finantzarioa -2.186.075 3.368.323 -254
Aurrekontu-emaitza doitua -1.540.929 1.153.670 -175
Aurrezki gordina 1.215.225 5.450.396 349
Finantza-zama (3. eta 9. kapituluak) 2.497.436 2.573.496 3
Aurrezki garbia -1.282.211 2.876.900 -324
Zorpetze-mailaren ehunekoa 7,18 7,33 -
Zorpetzearen mugaren ehunekoa 3,49 15,52 -
Zorpetze-ahalmenaren ehunekoa -3,68 8,19 -
Diruzaintza-gerakina, guztira 5.585.786 6.377.522 14
Gastu orokorretarako diruzaintza-gerakina -7.977.965 -6.730.289 -16
Zor bizia 43.264.036 41.499.562 -4
Diru-sarrera arrunten gaineko zor biziaren 118 )
ehunekoa 124
Zor bizia biztanleko 1.227 1.174 -4
Aurrezki gordinaren gaineko zor bizia 35,6 8 -

2012an, Udalak aurreko ekitaldian baino ehuneko 15 gutxiago gastatu du, eta aurreko
ekitaldian baino ehuneko 1 gutxiagoko diru-sarrerak izan ditu. Beherakada horren arrazoia da
inbertsioetan eta ondasun arrunt eta zerbitzuetan gastu txikiagoak justifikatu direla, egoera
ekonomikoaren ondorioz. Diru-sarrerei dagokienez, beherakada ez da hain garrantzitsua izan,
zeren eta transferentzia arrunten eta kapital-transferentzia txikiagoen eragina tributu-bidezko
diru-sarrera handiagoekin konpentsatu baita.

Gastu arruntetan ehuneko 11ko urritzea izan da; eta diru-sarrera arruntetan, aldiz, ehuneko
1eko hazkundea. Gastu arruntetan izandako murrizketaren arrazoia, nagusiki, ondasun arrunt eta
zerbitzuen arloko gastuak jaistea izan da.

Aurrekontu-emaitza doituak 1,15 milioiko superabita erakusten du; aurreko urtean, berriz, 1,54
milioiko defizita izan zuen.

2012an, aurrezki gordin bateratua 5,45 milioi eurokoa izan zen; aurrezki garbiak, berriz, 2,8
milioi euroko saldoa izan zuen. 2011ko ekitaldian, magnitude horiek 1,21 milioiko eta -1,2 milioiko
saldoa izan zuten, hurrenez hurren.

Zorpetze maila ehuneko 7,33koa da; zorpetze-muga, berriz, ehuneko 15,52koa.

Diruzaintza-gerakina 6,37 milioikoa da guztira; 2011ko ekitaldian, berriz, 5,58 milioikoa izan
zen. Gastu orokorretarako diruzaintza-gerakinak negatiboa izaten jarraitzen du, -6,730 milioi
eurokoa (-7,977 milioi eurokoa izan zen 2011n).

Epe luzeko zorra 41 milioi eurokoa da; 2011n, berriz, 43 milioi eurokoa izan zen. Zor horrek —
zeina 1.174 eurokoa baita biztanle bakoitzeko— entitatearen diru-sarrera arrunten guztizkoaren
ehuneko 118 egiten du. Portzentaje hori gaur egun zorpetze berria baldintzatzen duen ehuneko
110eko legezko mugaren gainetik dago.

Zehaztu beharra dago legezko muga hori Estatuko araudiak ezartzen duela, baina Udalak
jada lehendik zorra itundua zuela eta inbertsio batzuk eginak zituela. Muga hori gainditzen
duenez, Udalak ezin du beste inbertsiorik egin, guztiz finantzatuta ez badaude. 2012an zorpetze
berririk hartu ez bada ere, 2008tik 2010erako ekitaldietan abian izan diren eta amaituta dauden
inbertsioak finantzatzera bideratutako 8,7 milioi euroko mailegu formalizatu gabeak erantsiko
balira, guztizko zorpetzea 49 milioi eurokoa izanen litzateke.

Honakoa izan da aurrekontuaren betetzea 2006ko ekitalditik hasi eta 2012ra arte:

Aitortutako betebeharrak

2006 2007 2008 2009 2010 2011 2012
1. Langile-gastuak 13.692.505  14.089.723  15.881.086  16.211.412  16.300.731  16.343.899  15.216.656
igﬂgﬁ:ﬁ”g:gttgf” eta 12.617.839  14.270.333  16.014.595  16.782.862  14.350.819  15.298.619  13.119.361
3. Finantza-gastuak 391.564 293.075 513.833 334.667 590.990 677.271 809.022
4. Transferentzia arruntak 2.059.306 1.865.226 1.970.854 2.485.303 3.235.794 1.945.330 1.324.326
6. Inbertsio errealak 6.842.171  12.331.140  10.440.559  14.782.090  10.021.835 4.102.892 1.844.117
7. Kapital-transferentziak 172.934 311.864 222557 437.797 113.485 115.221 86.168
8. Finantza-aktiboak 0 0 0 0 0 0 0
9. Finantza-pasiboak 1.333.827 1.259.165 1.184.685 1.184.651 1.192.731 1.820.165 1.764.475
Guztira 37.110.145  44.420.526  46.228.169  52.218.782  45.815.386  40.303.398  34.164.125

Aitortutako eskubideak

2006 2007 2008 2009 2010 2011 2012
1. Zuzeneko zergak 9.045.491 8.428.646  10.216.912  10.347.341  10.656.364  10.854.322  11.358.934
2. Zeharkako zergak 2.071.829 4.159.294 1.892.383 1.210.524 1.407.143 812.044 841.519
3. Tasak eta bestelako diru- 8.271.187  8.706.111 8.266.895  8.295.911 8.578.030  8.753.581 9.052.916
4. Transferentzia arruntak 11.675.154 12505552  14.060.542  13.475.030 13.946.140  13.023.772  12.192.098
5. Ondare bidezko diru-sarrerak 2.132.484 1.926.230 2.151.926 1.979.983 1.678.696 1.359.356 1.665.273
6. Inbertsio errealak besterentzea 78.368 629.502 399.530 1.980 2.382.173 333.915 274.619
7. Kapital-transferentziak 2.650.419 2.924.634 2.617.566 7.452.436 6.651.769 1.160.170 382.615
8. Finantza-aktiboak 0 0 75 0 0 0 0
9. Finantza-pasiboak 230.503  12.000.000 0 11.200.000 12.104.658 0 0
Guztira 36.155.436  51.279.969  39.605.828  53.963.204  57.404.972  36.297.158  35.767.973

Aurreko taulako datuetatik ondorioztatzen denez, 2009ra arte igoera bat gertatu da gastuetan,

eta gero nabarmentzeko moduko beherakada bat gertatu da. Hartara, 2012ko gastua 2006koa
baino txikiagoa da. lkusten da 2009tik aurrera gastu arruntari eutsi egin zaiola, eta 2012tik
aurrera, berriz, inbertsioak asko murriztu direla.

Diru-sarreren aldetik, ikusten da zuzeneko zergak etengabe igo direla, zeharkako zergak
(EIOZa) jaitsi direla eta kapital-transferentziak, bereziki 2012an, logikoa denez, jaitsi direla,
egiten diren inbertsioei lotuta baitaude. Nabarmendu behar dugu ez 2011n, ez 2012an, ez dela
finantza-pasiboen bidezko diru-sarrerarik izan. Aurrekontu-bilakaera horrek bidea eman du
2012an aurrezki garbi positiboa edukitzeko, nahiz eta gastu orokorretarako diruzaintza-gerakina
negatiboa izan, -6,3 milioikoa hain zuzen.

Horrenbestez, eta amaierako laburpen gisa, ikusten da Udalaren kontuek hobera egin dutela.
Hala eta guztiz ere, zorraren bolumenak eta diruzaintza-gerakin negatiboa izateak Udalaren
jarduteko gaitasuna mugatu dute.

Horregatik, bada, eta epe ertainean Udalaren bideragarritasun ekonomikoa bermatzeko
helburuarekin, ezinbestekoa da Udalak, dagokion planaren bitartez, hainbat neurri hartzen
jarraitzea, bere gastu arruntei eusteko eta baliabide arruntak sortzeko ahalmena indartzeko
aukera emanen diotenak.

Aurrekontu-egonkortasunaren printzipioaren betetzea kalkulatu da toki korporazioei
egokitutako kontabilitate nazionalaren defizita kalkulatzeko eskuliburua aplikatuz —eskuliburu hori
Estatuko Administrazioaren Kontu-hartzailetza Nagusiak egindakoa da—. Emaitza hurrengo taulan
azaltzen da:

Kontzeptua Zenbatekoa

I. kapitulutik VII. kapitulura bitarteko gastuak, guztira 32.399.650

I k_apltulutlk VII. kapitulura bitarteko diru-sarrerak, 35 767.973
juztira

Aurrekontu-emaitza ez finantzarioa 3.368.323

Finantzatzeko ahalmena 3.368.323

Horrenbestez, ikusten da Tuterako Udalak aurrekontu-egonkortasunaren baldintzak betetzen
dituela, baina ez finantza-iraunkortasunari buruzkoak, zeren eta zorra ezarritako muga baino
handiagoa baita.

Hala eta guztiz ere, kontu-hartzaileak dioen bezala, nabarmendu beharra dago “Udalaren
Osoko Bilkurak, 2010eko maiatzaren 28an, 2009ko kontuen itxieran agerian jarritako egoera
ekonomiko-finantzarioaren aurrean eta mailegu-eragiketa bat ituntzeko beharra zela-eta, 2010-
2015 urteetarako saneamendu plan bat onetsi zuen. Plan horretan gastuen eta diru-sarreren
aurreikuspenak ezarri ziren, bai eta jarritako helburuak lortzeko ekitaldiz ekitaldi erdietsi
beharreko emaitzak ere.

Krisi ekonomikoak bere horretan irauteak jardueran eragindako jaitsierak berarekin ekarri du,
emaitzen helburuak ahaztu gabe, egungo egoeraren arabera gaurkotu behar izatea bai diru-
sarreren zenbatekoak, bai gastuenak. 2012ko itxieran lortutako emaitzak aztertuta, ikusten dugu
bai gastuak, bai diru-sarrerak planeko aurreikuspenak baino txikiagoak izan direla: ehuneko 90,5
eta ehuneko 90,7, hurrenez hurren. Aurreikusita zegoen 467.000 euroko emaitza positiboa
izatea, baina egiazki lortu den emaitza 512.825 eurokoa izan da. Hori dela eta, jo daiteke 2012an
planaren helburua lortu dela. Zorpetze-maila ehuneko 8,8koa izatea planteatzen zen, baina
ehuneko 8,1ekoa izan da. Magnitude horrek zorpetzeari buruzko egungo araudiaren eraginez
egin du behera”.

Fiskalizazioari buruzko gure iritzian eragin nahi gabe ere, Kontuen Ganbera honek
nabarmendu nahi ditu krisi ekonomikoko egungo egoeraren arriskuen ondorioz dagoen
ziurgabetasuna, ziurgabetasun horrek Udalaren kontu publikoen gainean dituen eragin
finantzarioak eta aurrekontu-egonkortasunari buruzko arauetatik heldu diren aurrekontu-
betebeharrak.

Testuinguru honetan, aurrekontuen plangintzan eta exekuzioan zorrotz jokatzeak eta funts
publikoen erabileran gardentasuna izateak herritarren funtsezko beharrekin bat datorren
kudeaketa publiko baten oinarrizko baldintza izan behar dute.

IV.4. AURREKO TXOSTENETAN KONTUEN GANBERAK EMANDAKO GOMENDIOEN
BETETZEA

Oro har, aplikatzen ari dira Kontuen Ganberak azken txostenetan emandako gomendioak.
Txostenean zehar aipatu ditugu oraindik ere ezarri ez direnak edo egindako lanaren ondorioz sortu diren
gomendio berriak.

V.2. 2012ko AURREKONTU-EMAITZA BATERATUA

Kontzeptua 2011 2012

+ Aitortutako eskubideak 36.297.158 35.767.973

- Aitortutako betebeharrak 40.303.398 34.164.125

= Aurrekontuaren emaitza -4.006.240 1.603.848

Doikuntzak

- Finantzaketaren desbideratze positiboak 115.685 373.634

+ Finantzaketaren desbideratze negatiboak 8.432.702 7.131.483
+ Diruzaintza-gerakinarekin gehikuntza bidez finantzaturiko gastuak

+ Ekitaldiko diruzaintza-gerakinarekin finantzaturiko gastuak -5.851.707 -7.208.028

= Aurrekontu-emaitza doitua -1.540.929 1.153.670

V.3. DIRUZAINTZA-GERAKINAREN EGOERA-ORRIA 2012KO ABENDUAREN 31N

Kontzeptua 2011 2012

(+) Kobratzeke dauden eskubideak 3.651.887 3.676.279

(+) Sarrerak: aurtengo ekitaldia 3.271.602 3.338.673

(+) Sarrerak: itxitako ekitaldiak 3.887.066 3.372.677

(+) Aurrekontuz kanpoko diru-sarrerak 528.182 366.440

(+) Gastuen itzulketak 0 3.568

(-) Aplikatzeke dauden diru-sarrerak -245.279 -114.508

(-) Nekez kobratzeko eskubideak -3.789.683 -3.290.572

(-) Ordaintzeke dauden obligazioak 5.684.758 5.779.467

(+) Gastuen aurrekontua: aurtengo ekitaldia 3.450.304 3.719.361

(+) Gastuen aurrekontua: itxitako ekitaldiak 597.665 638.428

(+) Diru-sarreren aurrekontua 97.521 149.324

(+) Beste ente publiko batzuen baliabideetakoak 399.241 417.495

(+) Aurrekontuz kanpoko gastuak 1.181.925 894.332

(-) Aplikatzeke dauden gastuak -41.898 -39.474

(+) Diruzaintzako funts likidoak 7.618.656 8.480.710

(+) Finantzaketa-desbideratze metatu negatiboak 0 0

= Diruzaintza-gerakina, guztira 5.585.786 6.377.522

Diruzaintza-gerakina, finantzaketa atxikia duten gastuak direla-eta 0 0

Diruzaintza-gerakina, baliabide atxikiak direla-eta 13.563.750 13.107.811

-7.977.965 -6.370.289

Gastu orokorretarako diruzaintza-gerakina

V.4. 2012ko ABENDUAREN 31ko EGOERA-BALANTZE BATERATUA

Jardunean

Deskribapena 2012 2011

A. Ibilgetua 127.591.116 128.828.813

1 Ibilgetu materiala 105.551.868 105.846.724

2 Ibilgetu ez-materiala 213.141 215.626

3 Erabilera orokorrerako azpiegitura eta ondasunak 4.444.293 5.384.648

4 Herri-ondasunak 17.375.324 17.375.324

5 Finantza-ibilgetua 6.491 6.491

C Ibilkorra 15.738.127 15.448.632

7 1zakinak 140.153 101.229

8 Zordunak 7.077.790 7.686.445

Aplikatzeke dauden diru-sarrerak 39.474 42.302

10 Finantza-kontuak 8.480.710 7.618.656

Aktiboa, guztira 143.329.243 144.277.445

Pasiboa
Deskribapena 2012 2011
A Funts berekiak 90.255.179 88.915.465
1 Ondarea eta erreserbak 22.912.647 26.367.050
2 Ekitaldiko emaitza ekonomikoa (galera) 1.034.071 -4.681.999
3 Kapitaleko diru-laguntzak 66.308.289 67.230.414
B Arrisku eta gastuetarako hornidurak 3.290.572 3.789.683
4 Hornidurak 3.290.572 3.789.683
C Epe luzeko hartzekodunak 42.403.555 44.144.526
4 Jesapenak, maileguak eta fidantzak, jasotako gordailua 42.403.555 44.144.526
D Epe laburreko hartzekodunak 7.380.110 7.427.771
5 Itxitako aurrekontuetako hartzekodunak eta aurrekontuez 5.815.372 5 796.656
kanpokoak
6 Ap.llkatzeke- dauden kontusailak eta aldizkatzearen 1.564.738 1.701.115
ondoriozko doitzeak

Pasiboa, guztira 143.329.243 144.277.445

V.5. GALERA ETA IRABAZIEN KONTU BATERATUA 2012an

Ekitaldiko emaitza arruntak

Zor Hartzeko
Deskribapena 2012 2011 Deskribapena 2012 2011
3 Hasierako izakinak 101.229 101.436 | 3 Bukaerako erosketak 140.153 101.229
39 lzakinen balio-galtzeen hornidura 39 lzakinen balio-galtzeen hornidura
60 Erosketak 90.925 90.246 | 70 Salmentak 6.247.696 6.466.700
61 Langileen gastuak 13.547.664  14.689.944 | 71 Srrr‘grf;“”are” eta enpresaren 3.910.795  3.345.899
62 Gastu finantzarioak 803.416 677.508 | 72 | rodukzioari eta inportazioari 10105755  9.558.390
lotutako tributuak
Errentaren gaineko zerga
63 Zergak 250 570 | 73 arruntak 1.744.298 1.681.975
Lanak, hornidurak eta kanpo Ibilgetuko diru-laguntzen
64 Zerbitzuak 12.909.693  15.097.223 | 74 egozpena 84.167 64.491
65 Gizarte-prestazioak 1.787.484 1.764.546 | 75 Ustiapenerako diru-laguntzak 0 0
66 Ustiapenerako diru-laguntzak 0| 76 Transferentzia arruntak 12.039.880 13.022.472
67 Transferentzia arruntak 1.324.326 3.205.330 | 77 Kapitalaren gaineko zergak 350.401 426.000
68 Kapital-transferentziak 86.168 115.221 | 78 Bestelako diru-sarrerak 581.589 721.348
69 Amo!'tlza2|orako eta hornikuntzarako 3.829.793 4932992 | 79 Bere_n helbururako aplikaturiko 3.905 11.081
zuzkidurak hornikuntzak
Ekitaldiko emaitza arrunta Ekitaldiko emaitza arrunta
800 (saldo hartzekoduna) 727.689 (saldo zorduna) 0 4.575.431
Guztira 35.208.638  39.975.017 Guztira 35.208.638  39.975.017
Ekitaldiko emaitzak
Deskribapena 2012 2011 Deskribapena 2012 2011
Ekitaldiko emaitza arrunta (saldo Ekitaldiko emaitza arruntak
80 zorduna) 4.575.431| 80 (Saldo hartzekoduna) 727.689 0
Ohiz kanpoko emaitzak Ohiz kanpoko emaitzak
82 (Saldo zorduna) 8 173.609 | 82 (Saldo hartzekoduna) 269.977 0
83 Balore-karteraren emaitzak (saldo ol 83 Balore-karteraren emaitzak 0
zorduna) (Saldo hartzekoduna)
Itxitako aurrekontuetako eskubide Itxitako aurrekontuetako eskubide eta
84 eta betebeharren aldea (saldo 808 2.197 | 84 betebeharren aldea (saldo 37.292 69.238
zorduna) hartzekoduna)
Etekin garbia guztira Galera garbia, guztira
89 (Saldo hartzekoduna) 1.034.071 0] 89 (Saldo zorduna) 0 4681.99
Guztira 1.034.958 4.751.237 Guztira 1.034.958 4.751.237

VI. UDALARI ETA HAREN MENPEKO ENTEEI BURUZKO IRUZKINAK, ONDORIOAK ETA
GOMENDIOAK

Ondoren, kudeaketaren arlo esanguratsuenen arabera sailkaturik, Ganberaren iritziz Udalak eta
haren mendeko erakundeek (erakundea autonomoak, enpresak eta fundazio publikoak) beren
antolamendu-sistemak, prozedurak, kontabilitatea eta barne kontrola hobetzeko hartu beharko
lituzketen neurriei buruzko gomendio eta iruzkin nagusiak emanen ditugu.

VI.1. ALDERDI OROKORRAK

» Ez da aurkitu 2012ko fakturen zenbateko garrantzitsurik 2013ko aurrekontuari egotzi zaionik.

* 0,4 milioi euro egiten duten fidantza batzuk badaude, baina egiaztatzeke dago haiek indarrean
dauden.

* 2012ko abenduaren 31n, hornitzaileei 75 eguneko muga pasata ordaintzeke zegoen zenbatekoa
893.848 eurokoa zen Udalaren kasuan, eta 1.542 eurokoa, berriz, Uren Batzarraren kasuan.
Doikuntza nagusiak, 489.000 euro egiten dutenak, prozedura judizialetan dauden gaiei dagozkie.
2013ko ekainaren 13an, 2012 ekitalditik 75 eguneko muga pasata ordaintzeke zegoen zenbatekoa
619.255 eurokoa zen. Oro har, Udalak betetzen ditu legedia indardunean hornitzaileei ordainketak
egiteko ezarritako epeak. Ez dago jasota Udalak inongo zenbatekorik ordaindu duenik ordainketetan
berandutzeagatik.

» Egiaztatu dugu kontu-hartzaileak zenbait eragozpen-ohar egin dituela. Honako gaiei buruzkoak
dira, besteak beste: langile-kontuak, aparteko orduak eta jaietako gastuak. Halaber, egiaztatu dugu
beren exekuzioan arazoak sortzen dituzten kontratazio batzuk badaudela, eta, kasuren batean,
baldintza-orrietan dauden akatsak tarteko, kontratuari uko egin zaiola, bi aldeak ados jarrita, eta
lizitazioa berriz ere egin behar izan dela.

* Udala eta haren erakunde autonomoa zenbait prozedura judizialetan sarturik daude. Ez dakigu
haren ondorio ekonomikoek Kontu Orokorretan eragin ekonomiko esanguratsurik izanen duten.
Udaletik jasotako informazioaren arabera, 2013ko apirilaren 15ean, 105 dira zenbait instantziaren
aurrean aurkeztuta dauden errekurtsoak. Aurkeztutakoen aretan daude nahitaezko desjabetzeei
buruzko hiru espedientetan ezarritako balio justuen aurkakoak, milioi bat euro egiten dutenak.
Halaber, aurkeztutako errekurtsoen kopurua dela-eta, nabarmentzekoak dira telefono mugikorren
konpainia batzuek aurkeztutakoak, tokiko jabari publikoaren erabilera pribatiboa edo aprobetxamendu
bereziaren tasari buruzko ordenantza fiskala dela-eta.

Gure aholkuak:
* Fidantzen saldoaren indarraldia berrikustea eta, kasua bada, hura erregularizatzea.
* Gastuen espedienteak egiterakoan zorroztasun handiagoz jokatzea, halako moduz non kontu-

hartzailetzaren eragozpen-oharrak saihestuko diren eta baldintza-orrietan jasoko diren kontratazioak
egiteko behar diren beharrizan eta baldintza guztiak.

VI.2. LANGILEAK

Langileen gastua 15,22 milioi eurokoa da; hau da, 2012an sortutako gastu guztien ehuneko 45 eta
gastu arrunten ehuneko 50.

2011ko ekitaldiarekin alderatuta, kapitulu hau ehuneko 7 gutxitu da, honako xehetasunen arabera:

Aitortutako betebeharrak

2011 o012 Aldea (%),
Goi-karguak 159.213 145.751 -8
Kabineteetako behin-behineko langileak 240.535 171.321 -29
Funtzionarioak 7.027.126 6.458.735 -8
Langile kontratudunak 4.149.860 3.176.393 -23
Bestelako langileak 0 603.589 -
Gizarte zamak 4.767.166 4.660.867 -2
1. kapitulua, guztira 16.343.900 15.216.656 -7

Taulan nabarmentzen da 2012an ‘"bestelako langileak" atalpean aitortutako gastua, non
erregistratu baita 2012ko abenduko aparteko soldata. Gainerako aldeak honakoen ondorioa dira:
zenbait erretiro (funtzionarioenak), lanpostu batzuen amortizazioak, lanaldi murrizketa batzuk (lan-
kontratupekoenak) eta arloko zuzendaritzak gutxitzea.

Udalaren Osoko Bilkurak 2012ko martxoan onetsi zuen urte horretako plantilla organikoa. Urte
bereko urrian, Nafarroako Administrazio Auzitegiak, 6.068 eta 6.174 zenbakiko ebazpenen bitartez, bi
errekurtso baietsi zituen, langileen ordezkariek eta zinegotzi batzuek aurkeztutakoak, eta baliogabe jo
zuen plantilla onesteari buruzko erabakia, zuzenbidearen araberakoa ez izateagatik. Gero, 2013ko
ekainean, 2012ko plantilla onetsi zen.

Azken urte hauetan, zailtasunak izan ditugu plantillaren datuak eta lanpostuen zerrendak
erkatzeko. Egoera hori sortu da, besteak beste, honako hauen ondorioz:

* Batzuetan gertatzen da pertsona batzuek lanpostu batzuk jabetzan dauzkatela, baina beste
lanpostu batean jarduten dutela (zer